
Obligasyon ak Responsablite Sitwayen yo 
LEKTI #3
Non: ________________________

Dat: _________________________


SS.7.CG.2.2 Eksplikasyon pou Kritè Referans 3: Elèv yo pral evalye obligasyon ak responsablite sitwayen yo anrapò ak patisipasyon aktiv nan sosyete a ak nan gouvènman an.





Yon sitwayen se yon manm legal ki pwoteje nan yon peyi. Nan Etazini, sitwayen yo gen alafwa obligasyon ak responsablite pou yo ranpli. Nan yon demokrasi, pèp la patisipe aktivman nan gouvènman ak pran desizyon pou ankouraje byen kolektif. Chak sitwayen gen sèten obligasyon ak responsablite anrapò ak patisipasyon aktiv nan sosyete a ak nan gouvènman an. 

Patisipasyon aktiv yo vini sou divès fòm ki gen ladan alafwa obligasyon yo ak responsablite yo. Respekte lwa yo, enskri pou Sèvis Militè Obligatwa, defann nasyon nou an, fonksyon jiri, ak peye taks yo tout se obligasyon patisipasyon aktiv nan sosyete a ak nan gouvènman an.
Men egzanp kontribisyon sitwayen yo ka fè ki gen obligasyon ladan yo:
· Respekte lwa yo (obligasyon) – tout moun dwe respekte lwa federal, eta, ak lokal yo.
· Peye taks yo (obligasyon) – tout moun dwe peye taks federal, eta, ak lokal yo.
· Taks yo peye pou divès sèvis gouvènman bay.
· Fonksyon jiri (obligasyon) – dwa pou gen yon pwosè devan jiri a se yon dwa ki garanti pou pèp la; lè yo konvoke yo, sitwayen yo dwe ranpli fonksyon jiri yo.
· Defann nasyon an (obligasyon) – tout gason ki nan laj 18-25 lane dwe enskri nan Sèvis Militè Obligatwa. (Sa pa vle di yo antre nan lame a tousuit; sa vle di yo ka rele yo nan ka gen yon ijans.)

Enskri pou vote, patisipe nan reyinyon sivik yo, vin manm gwoup k ap defann enterè yo, vin manm yon pati politik, poze kandida pou fonksyon piblik, ak voye petisyon bay gouvènman, yo tout se responsablite bon sitwayen yo genyen anrapò ak patisipasyon aktiv nan sosyete a ak nan gouvènman an.
Men egzanp kontribisyon sitwayen yo ka fè ki gen responsablite ladan yo:
· Vote (responsablite) – vote enpòtan pou demokrasi fonksyone. Vote bay sitwayen yo okazyon pou yo fè otorite gouvènman yo tande vwa yo ak pou yo eksprime opinyon yo sou kandida yo.
· Patisipe nan reyinyon sivik yo (responsablite) – lè yon sitwayen patisipe nan reyinyon sivik yo, tankou yon reyinyon konsèy minisipal, li ka vin yon sitwayen ki plis enfòme.
· Voye petisyon bay gouvènman an (responsablite) – voye petisyon bay gouvènman se yon dwa ki site nan Premye Amandman Konstitisyon an. Dwa sa a vle di sitwayen yo ka di gouvènman an kisa yo kwè gouvènman an ta dwe fè pou rezoud yon pwoblèm presi.
· Poze kandida pou fonksyon piblik (responsablite) – poze kandida pou fonksyon piblik bay sitwayen yo okazyon pou yo patisipe nan gouvènman an ak reprezante kominote yo a.
· Sèvis kominotè (responsablite) – fè sèvis kominotè bay yon okazyon pou moun konprann pwoblèm yo ki gen nan kominote yo a epi ede rezoud yo.



sitwayen - yon manm legal nan yon eta ak/oswa nan yon peyi
byen kolektif - kwayans oswa aksyon ke yo wè kòm yon avantaj pou kominote a benefisye olye de enterè endividyèl, yo konn rele sa tou byen piblik
obligasyon - yon egzijans, yon bagay yon moun oblije fè
responsablite - yon bagay yon moun ta dwe fè
Sèvis Militè Obligatwa - yon sistèm kote gason ki nan laj 18 a 25 lane enskri pou sèvis militè nan lame gouvènman Ameriken an











Civics360			©Enstiti Lou Frey 2023 Tout Dwa Rezève			Sant Kolektif pou Sitwayènte nan Florid
image2.png
L




image1.png




image6.png




